
Чун юрри, чӗре юрри 
Тараватлӑн таврана 

Юхтӑр-и,— 
Халӑхсемшӗн яланах 
Пурнӑҫ гимнӗ пултӑр-и.

Чун юрри, чӗре юрри 
Пархатарлӑн таврана 

Юхтӑр-и,— 
Ёҫҫыннишӗн яланах 
Ӗҫ юлташӗ пултӑр-и.

Чун юрри, чёре юрри 
Ӑрӑскаллӑн таврана 

Юхтӑр-и,— 
Савнисемшӗн яланах 
Ырӑ евчӗ пултӑр-и.

Чун юрри, чёре юрри 
Вашаватлӑн таврана 

Юхтӑр-и,— 
Ачасемшӗн яланах 
Ӑслӑ няня пултӑр-и.

У М С Ӑ М А Х



Чун юрри, чёре юрри 
Аслати пек таврана 

Кайтӑр-и,—
Тӑшмана вӑл яланах 
Ҫаптӑр,— ҫиҫём пултӑр-и!
1940.

Э Т Е М

Ҫ м ӑ  ҫутӑ тӗнчере 
Вӑйли ҫук та этемрен.

К, И в а н о в .

Рехмет, ҫӗнелнё ҫёр-анне,
Ҫён ҫӑкӑрна ҫитернёшён,—
Хӑв ывӑлна ҫут тёнчене 
Хӑват парса вёҫтернёшён!

Ҫӳрерём ӑмӑрткайӑк пек 
Эп пархатарлӑ ҫёр тавра, 
Нихҫанхинчен те лайӑх, шеп 
Тӑван ҫёршыв ман таврара!

Кунта паян эп чӑн хуҫа,
Кунти пуянлӑх пурте ман. 
Ҫалтӑрсенчен венок туса, 
Чысларӑм эп кунта хама!

Тёнче курман капмар ҫурта 
Хӑпартрӑм эп тёнче умне.
Хӑй вырӑнне пёлмен сӑрта 
Куҫартдм тивёҫ вырӑнне,



Ҫёре анман пёлётсене 
Антартӑм йышлӑн сётёрсе,— 
Минтер пек мӑнтӑр ҫёр ҫине 
Ҫутартӑм ӑшӑ ҫӑмӑрсем.

Анаталла юхан шыва 
Ю хтартӑм вӑйлӑн тӑвалла. 
Таса мерчен-ахахпала 
Эп эрешлерём ҫёршыва.

Хёвел шевлийё пек вӗсем — ̂
Эп ҫутнӑ йЭлтӑр ҫутӑсем. 
Сёрен-кёперё пек вёсем —
Эп хывнӑ кёмёл кёперсем!

Мёнпур илемёпе ҫиҫсе, 
Ялтрать умра ман ҫён тёнче. 
Канаҫҫё ылттӑн пёлётсем 
Ман сарлӑка кӑкӑр ҫинче...

Вёри хӑватлӑ алӑра 
Эп ирёлтертём Ҫурҫёре.
Ялан янравлӑ юрӑра 
Мухтарӑм ешёл ҫён ҫёре.

Телейлё пулчёҫ ман юрра 
Чёре ӑшне хывакансем, 
Хӑлхасӑр пулчёҫ ман юрра 
Илтмёщ пулса тӑраканҫем!



Тӑван ҫулпуҫ, ҫёршыв-анне, 
Рехмет сире ӳстернёш ён,— 
Ҫӑтмах пек ҫутӑ тёнчене 
Хӑват парса вӗҫтернёшён!

1940.



1'АВАНА т у п н и

Рехмет сана, тӑван анне, 
Кӑкӑр сётне ҫитернӗшён,— 
Хӑв ачуна ӳсичченех 
Ҫут тёнчене вӗҫтернёшён.

Рехмет сана, тӑван атте, 
^нравлӑ ҫупкӑ-тапкӑшӑн,— 
Йёре-йёре ют ҫын патне 
Хӑв ывӑлна ӑсатнӑшӑн,

Рехмет сана, тӑван пичче, 
Ман асана чухланӑшӑн,— 
Сӑмахлӑ ҫӑкӑр таткине 
Пёрле хуҫса пайланӑшӑн.

Рехмет сана, ват асанне, 
Чеен юмах юптарнӑшӑн,— 
Айван мӑнукӑн чёрине 
Ҫут ёмётпе ҫунтарнӑшӑн.

Рехмет сана, тӑван аппа, 
Каҫхи кичемлё юррусемшён.

Сан юрруна — сан асапна 
Аса илме те йывӑр темшбн...

Рехмет сана та, асатте,
Сём каҫсенче йӑпатнӑшӑн, — 
Хӑв тунӑ хаксӑр теттепе 
Ача чунне хускатнӑшӑн.

Рехмет, мерттес, тӑванӑмсем! 
Сире ман йывӑр айӑп ҫук. 
Ҫуралтӑм эп ҫынҫиенсем 
Ман ҫёршывра алхаснӑ чух.

Сире каҫартӑр халь ҫулпуҫ, 
Хёнхур таптанӑ этеме 
Вал паче ҫӑкӑр, пачӗ куҫ... 
Вал — ёмёрлёх атте-анне!

1840.

П Ё Т Р о

Пуян боярин ҫуртёнче 
Петро батрак пулса ёҫленё. 
Надсмотрщик хушнӑ ӗҫсенчен 
Вӑл пӑрӑнман,— ёҫ пултӑр!—тенё.

Батрак!—вӑл пӑхнӑ йытӑ та,
Вӑл вырнӑ, ҫапнӑ тырӑ та,
Вӑл татнӑ, ҫурнӑ вутӑ та...
Петро ёҫленё йывӑр ёҫён 
Нихҫа^ та курӑнман-ҫке вёҫӗ!

Хёвел теес, хёвелё те 
Канма юратнӑ каҫхине,—
Днестр ҫинчен ҫёкленнё те 
Анса ҫухалнӑ Прут хыҫне.

Эх, пархатарсӑр ҫут тёнче!— 
П етро боярин ҫуртёнче 
Нихҫан та канлён канайман, 
Нихҫан та ӑшшӑн ҫыврайман.

Тӑп-тӑпӑл пичё—пёрлёхен, 
Хап-хӑмӑр куҫё—хурлахан,—

Чипер Петро!— мён пбчёкрея 
Мӑн ҪЫН пек тӳснё хурлӑха.

Инҫе пулман мён чикёрен 
Пуян бояринӑн керменё,— 
Хаваслӑх пурӑннӑ лере, 
Кунта асап асса ҫӳренё.

Кӑшт аслӑрах батраксенчен 
Петро ӑс илнё хушӑран,— 
Вал пёлнё: Днестр леш енче 
Ҫынсем пёлмеҫҫё пусмӑра.

Вӑл илтнё: Днестр леш енче 
Батрак та ҫук, боярин та... 
Хресчен темле колхозсенче 
Шеп пурӑнать иккен унта!

вал пёлнё: Днестр леш енче 
Кулач та пур мён, иҫём те... 
Уҫах мён алӑк шкулсенче 
Унта хресчен ачишён те.

Вал илтнё: Днестр леш енче 
Йӑлт урӑхла иккен тёнче! 
Румын капралё сисиччен, 
Аванччё пит унта ҫитсен!

Петро сӑнанӑ ир те каҫ:
«Ав, Днестр урла кайӑксем 
Ирбклёнех вёҫсе каҫаҫ... 
Вёсемшён ҫук-ҫке чикёсем?..»

Петро хурланнӑ ир те каҫ: 
«Юнашарах пускил ҫёршыв, 
Ҫунат пулсассӑн—вёҫ те каҫ! 
Мён-ма Петро ҫунатсӑр-ши? 
Мён-ма Петро хӑлат мар-ши?..

Эх, пархатарсӑр самана!
Мён-ма Петро телейсёр-ши?..»— 
Ҫӑтмах пек илёртнё ӑна 
Сенкер шыв леш енчи ҫёршыв,— 
Чӑн-чӑн ҫӑтмах пек ҫён ҫёршыв.

Пӗрре боярин ҫуртёнче 
Хаваслӑн батраксем шавланӑ: 
«Боярин ӑшӑ йӑвинчен 
Вӗҫнӗ!» тесе, сӑмах вакланӑ...

Ҫак самантрах Днестр ҫинче 
Штыксем шевле пек ялтӑранӑ... 
К у —хай пускил ҫёршыв енчен 
Хӑватлӑ Хёрлё Ҫар ҫывхарна.

Ку—килнё аслӑ Сталин ҫарё, 
Асаплах чиккине ватса.

Ахаль тарман иккен боярин 
Аш йӑвинчен пуҫ ҫухатса!

*♦ *
Нумай пулмасть Петро ҫинчен 
Хыпар эп илтём инҫетрен: 
Петро халь ёнтё пионер, 
Петро пуриншён те пример.

Тӑп-тӑпӑл пичё— пёрлёхен, 
Хӑп-хӑмӑр куҫё—хурлӑхан,— 
Чипер Петро!—ҫён чикёрен 
Каҫармё тек вӑл хурлӑха!
1940.

ВУНВИҪҪӖМЁШ

Гвозди б делать из зтих людей; 
Крепче б не было в мирю гвоздей.

Н. Т и х о н о в .

Снаряд тӳнтернӗ хыр ҫумне 
Ш аккарё вӑл йӗс чёлёмне.

Тӑрук хйпартрӗ сассине:
«Команда, йёлтёрсем ҫине!

Задани йывӑр. Хӑшён, тен,
Ҫемьи те пур... пёри вилсен,

Тепри ӑна ан мантйрччё.
Отряд, налево! Ман хыҫрав!»

«Есть, командир!»— вунвиҫ боец 
Хӑлат пек ярӑнса вёҫеҫ.

Кӑчӑртатать юр-кёленче 
Сивлеккён йёлтёр айёнче...

Сасартӑк, вӑрӑ пек, тӑшман 
Иӑшаланса тухать таҫтан...

Янрать хаяр приказ: «Пер, кас!. 
Тем ахлатать вӑрман пёр кас...

Тем ахлатать те—чарӑнать. 
Ҫӳлте сар уйӑх ярӑнать.

Тӳлек те шӑп каҫхи тёнче... 
Юнна хёрелнё юр ҫинче 
Вуникё ҫӑлтӑр вут тӑкать, 
Утмӑл кокарда тутӑхать.

Вунвиҫҫёмӗш кӑна штаба 
Ҫитет васкавлӑ хыпарпа.
1940.

ПУРТӐ

Сайхалӑх хыҫӗ. Курите. 
Выртать унта пёр катӑк пуртӑ. 
Хуҫи калать: «Ҫӗннийё пур та, 
Кӑна тытмастпӑр, вырттӑр теп.

Музей илмест. Ку пуртӑпа 
Эпир вунҫиччёмёш ҫулта 
Ҫёр юпине вакланӑччё,
Улпут пуҫне те... татначчё!»

1910.

ҪӐЛТӐР

М аж ит  Гафурирен

Шавлӑ ҫичб тинбс урлӑ, 
Ҫичб чӑнкӑ сӑртпалан 
Каҫрӑм-тухрӑм эпё. Хурлӑ, 
Иывӑр пулчё ҫулӑм ман.

Канлёхе эп юратмарӑм, 
Хӳтлёх кӑчӑк туртнинчен 
Тартӑм, — ҫӑлтӑр ҫухалмарё 
Манӑн аслӑ ҫул ҫинчен!

1940.

ЯЛАВ

М ажит Гафурирен

Утатӑп эп. Чакмасть вӑйхал. 
Пӑхатӑп ҫаврӑнса хыҫа. 
Хыҫра — хӑюллӑ та кал-кал 
Утать ман халӑх юрласа.

Ҫул ҫутӑ та — тумхахлӑрах. 
Ҫитейёп-ши ҫитес ҫёре?
Ҫук, ывӑнсассӑн та чӗрем, 
Ялавӑм юлӗ алӑрах!

1940.

ВАРҪӐ ВИТЕР

Семен Эльгере

Вал хыҫҫӑн вал, хум хыҫҫӑн хум 
Йӑваннӑ,—кимё ваннӑ сан. 
Ҫӳҫеннё юн. Ыратнӑ чун...
Шав малаллах—кун хыҫҫӑн кун 
Эс пурпёр ишнё талпӑнса.

Эс пынӑ пурнӑҫ ҫыранне.
Кёрленё тинёс— самана. 
Таткаласа ун кёрлевне,
Асамлӑн йыхӑрнӑ сана 
Хӑвна ҫуратнӑ ҫёр-анне.

Уленӗ, ахӑрнӑ тёнче...
Хӑрушӑ хёҫ пек, пуҫ ҫинче 
Алхаснӑ ҫиҫём вёҫёмсёр...
Эс пурпёр ишнӗ... Мал енче 
Час курӑнман-ҫке кётнӗ ҫёр.

Час курӑнман вӑл.... Тӑн-пуҫра 
Тётреллё шанчӑк сӳнеспе,
Инҫе те мар-ҫке, ҫывӑхрах,

21



Юмах пек, аслӑ пурнӑҫ пек, 
Ҫыран ҫекленнб тухӑҫра.

Ҫёкленнӗ ҫёр! Ҫёкленнё чун. 
Эс саламланӑ ҫӗн куна.
Ҫак самантра юлашки хум 
Турпас пек йӑтнӑ та сана, 
Ҫиллессён пенё ҫырана.

Эс выртнӑ ӑшӑ ҫёр ҫинче,— 
Хускалнӑ пурнӑҫ чёрере... 
Аран тӑрса, тӑван ҫёре 
Чуптунӑ эс йёре-йёре... 
Ӳленё тинёс кай енче.

Ҫапла, шывпа вут витёр те, 
Эс тухнӑ ҫёнё тёнчене. 
Пусмӑрлӑха эс суд умне 
Тӑратнӑ. Приговор айне 
Кашни ал пуснӑ пирёнтен!
1940.

Эсё сар хёвел пулсан, 
Ҫӑлтӑр ҫеҫ пуласчё ман, 
Ҫӑлтӑр ҫеҫ пуласчё ман,— 
Ҫумӑнта куллен, ялан 
Ҫуталса тӑрасчё ман.

Эсё ҫӳлё ту пулсан, 
Пулаясчё пёлёт ман, 
Пулаясчӗ пёлӗт ман, —
Пёр сана кӑна ялан 
Канлён ыталасчӗ ман.

Эс ҫеҫен тирек пулсан, 
Варкӑш ҫил пуласчё ман, 
Сулхӑн ҫил пуласчё м а н ,— 
Шӑрӑхпа усӑнасран 
Хатарасчё сана ман.

Эс пылак ҫеҫке пулсан, 
Пулаяс пылхурчё ман, 
Пулаяс пылхурчё ман, —

КӐМӐЛ

Пёр Сана кӑна ялаН 
ТутлЗн чуптӑвасчё ман.

Эс хаяр кӑвар пулсан, 
Сивё шыв пуласчё ман, 
Пӑрлӑ шыв пуласчё ман,- 
Тёлкёшсе кёл пуласран 
Хӑтарасчё сана ман!

1939.

ПУРНӐҪ ЮЛТАШНЕ

Кимё хатёр. Ҫирёп лар эс. 
Хумҫенчен те ан ҫӳҫен. 
Ёмёт пирён пултӑр парӑс, 
Туслӑх пултӑрччӗ кӗсмен.

Урӑм-сурӑм ҫил тухсассӑн, 
Вӑхӑт пулмё тен канма,— 
Эпё ишёп... Ывӑнсассӑн 
Пулӑш эсӗ те мана!

1940.

X А л А л

Чечек ҫеҫке ҫурать, ӑна 
Тӑпра парать хӑй сёткенне. 
Ҫаплах ҫёршыв та халь сана 
Сёнет ыр пурнӑҫ шерпетне.

Ёҫех ӑна! Юрат мана...
Анчах ҫёршыв тивӗҫёнчен 
Ан тух нихҫан та. Яланах 
Таса пул халӑх йышёнче!

1940.

Темскер кётетён эс манран, 
Тем йӑлӑнатӑн тилмёрсе... 
Шухӑшусем те шухӑ сан, 
Виҫесёр выҫӑ куҫусем.

Тӑванӑм, ытлашши ан ҫун, 
Упра эс кӑмӑл туртӑмне. 
Пурӑнӑҫра чарусӑр чун 
Ир ҫухатать хӑй ӑшшине.

1940.

КӐМӐЛ ТУРТӐМЁ

Ан вӑтан, ан ютшӑнсам,— 
Иӑлтӑр мар, тесе, куллу. 
Тӑрӑ ҫӑл пекех таса 
Сан чёру, чун-кӑмӑлу.

Евчё хамёрах ку чух! 
Юратсан чун-чёрепе 
(Хулӑм ыйтмёҫ—хуйхӑ ҫук!)- 
Хӑнчӑр куҫ та ҫӑлтӑр пек!

1940.

Ю Р А Т с  А Н

Ешер, хаваслах! А ш ш ӑи  ҫу, 
Чун ҫЯмӑрӗ—таса куҫҫуль!

Йёрес килет. Куҫҫуль тухмасть. 
Пёлетёп: кирлё мар йёрме.
Халь нимён те пусараймасть 
Тулса капланнӑ чёреме.

Каятӑн эс инҫе-инҫе...
Ан ман... Упран инкексенчен.
Кам юратать—ҫав нумайччен 
Кӑвар усрать хӑй чёринче!

1940.

А с  А Т у

с  А в Н и
М ажит Гафурирен

Ӑна эп кетрбм. Вӑл тухмарӗ. 
Кӳрентем. Утрӑм таҫталла... 
Кеҫех умра тем ялтӑрарё, 
Ярах уҫса утмаҫула.

Хёвел-ши ку?— вӑл ёнтё аннӑ. 
Ҫӗн уйӑх-ши?—вӑл тухайман. 
Ку— хай кёттернӗ тусӑм манӑн 
Кулса анать иккен туран!

1940.

ТЕН АХАЛЬ МАР...
Хумхантарать йёкётсене 
Тӳп-тӳрё пӳ, тӑп-тӑпӑл пӳ... 
Тен ахаль мар хапха умне 
Ҫурта пек хурӑн лартрӑн пуль, 

Юратнӑ тусӑм?
Ҫырла-пигсем! Вёсем ҫине 
Укеҫҫё ют куҫсем ялан...
Тен ахаль мар крыльца умне 
Лартса ӳстертӗн пуль палан, 

Юратнӑ тусӑм?
Кӑвак куҫсем! Ҫамрӑк чёрем 
Хӑрать вёсем тӗс тӑкасран... 
Тен ахаль мар кӑвак сирень 
Устертён пулё пахчара,

Юратнӑ тусӑм?
Кӑчкӑ-ҫӳҫсем! Вёсем ҫине 
Хӑратӑп эп юр ҫӑвасран...
Тен ахаль мар сад варрине 
Сар хӳшё аврӑн хӑваран, 

Юратнӑ тусӑм?
1939.

2. Пккём^ш парне.



ҪЫРЛАРА

Ҫунать кӑвар пек хӗмленсе 
Хӑмла-ҫырлисемпе сӑрт-ту. 
Ҫӑра ката сулхӑнёнче 
Ҫӳрет хӑватлӑ юрату.

Ҫӳрет хёр. Такама кӗтет. 
Пушах чёресё алӑра.
А-у! — хӑлат пек йёкёте 
Кётсе илет вӑл чӑтлӑхра.

Ачашшӑн, пӗчёк ачалла 
Чӑмать хӗр йёкёт ытамне... 
Мӑшӑр кӑкри — мӑшӑр ҫырла 
Пиҫсе тухать тӗнче умне...

Кӑвар пек хёмленсе ҫунать 
Хӑмла-ҫырлисемпе сӑрт-ту... 
Вӑрлӑхёнчен телей кӑна 
Ӳстертёрччё ку юрату!

1939.

Халь мёнлерех-ши эс?.. Сӑнна 
Ёнтё кунҫул тётри хуплать. 
Ёнтё ачаш яту кӑна 
Ман асӑмра хӑналанать.

Папка кӑларчӗҫ ҫичё хут 
Ёнтё эс лартнЗ тирексем. 
Санран кил.мерё ӑшӑ хут, 
Килмерёҫ кётнё саламсем.

Халь тин кётни те кӑлӑхах: 
Шуралчёҫ ёнтё тӑнлавсем... 
Эпир таптанӑ сукмака 
Таптаҫҫё ёнтё шӑллӑмсем!

1940.

КИЛМЕН САЛАМСЕМ

А Ч А

Выляҫ хумсем. Мӑшӑр ҫыран 
Лӑпкать сӑпайлӑн вӗсене. 
Саватпӑр ак мӗн сӑпкаран 
Эпир те хамӑр пепкене.

Мӑшӑр ҫыран пек эпёр те: 
Такам шуйттанё-ҫке пире 
Самантлӑх пёрлештерчё те— 
Хӑварчё тӑвӑл чёрере!

Халь акӑ чунӑм ыратать:
Эс чёптём те савман мана. 
Ача?!—пире вӑл юратать,
Вӑл ӑнланмасть сан айӑпна.

1940,

Пёр сехет те иртрё пуль, 
Иртрё пулё иккё те,— 
Калаҫу ӑнмасть. «Сывпул!» 
Тет хёр чёмсёр йӗкёте.

«Чим» е «сывӑ пул» теме 
Йёкёт хӑяймасть темме...

Вӑл тӑрать шыв сыпнӑ пек. 
Хёр каять. Ун хыҫӗнчен, 
Вуламан страница пек,
Алӑк хупӑнать хуллен.

1940.

ЧӖМСЁРЛЁХ

ИКЕ СӐВӐ

1.

Паллашрӑмӑр, туслашрӑмӑр 
Эс юталла куҫ хывиччен. 
Вара (йӑла!?) харкашрӑмӑр 
Чёре тулса тӑкӑниччен.

Лӑплантӑ.м эпӗ. Чун тӳлек, 
Ҫил хыҫҫӑн каннӑ кӳлё пек.

Сан хаксӑр сӑвӑ пек яту 
Хускатмё тек ман чёрене. 
Пёрре ҫухалнӑ юрату 
Тепре килмест ҫут тёнчене.

2.
Паллашрӑмӑр, туслашрӑмӑр, 
Ялан пёрле те ҫӳремен. 
ЮратрЁмӑр, калаҫрӑмӑр,
Ни сав темен, ни кӗвёҫмен.

Тӑванӑмҫам, ҫӗршыв хитре! 
Шевле ҫиҫсе вылять питре!

Аван пире! Чунна ан хуҫ:
Сан куҫ сенкер, ман ҫӳҫ хура; 
Хура ҫӳҫпе хай сенкер куҫ 
Ҫуралтӑр, хамӑра кура!

1940.

Я Т  Х У Н И
Манӑн туссем кбрекере 
Шакка-шакка черкке йӑтаҫҫӗ: 
Вёсем ман пёчёкҫё хёре 

. «Шыва кёртеҫҫё»—ят хураҫҫӗ.
Н арспи  хурасчё, тет Кӑлган; 
Шавлы шавлать—ёҫет ТелеАшӗн. 
Эльгер: кӑтартӑр, тет, малтан!— 
Вӑл хёрё мёнлине пёлесшён.
Алла илетёп эп хёре,
Ӑна тёнче умне ҫёклетёп. 
Шӑпланчё шав кёрекере.—
Эп— ашшё унӑн, итлёр!— тетёп.—
Хайён пурнас кунҫулё пек 
Илемлё пултӑр унӑн ячё.
Аш кӑнтӑрта ӳсет чечек,
Ун ҫеҫкисем вут пек ҫунаҫҫё!
Пӑхсамӑр эсёр хёр ҫине,—
Ана хёвел юратмалла!
Телейлё аслӑ тёнчене 
вал  кётёр Роза  ятпала!
1939.

СӐПКА Ю РРИ

Улӑха канмашкӑн анчӗ 
Ёнтӗ ырнӑ кайӑкхур. 
Чиперккем, куҫна хупсамччӗ, 
Тӗлёр, тутлӑ тӗлёк кур.

Ӳсён харсӑр. Кӑтраланӗ 
Сарӑ ҫӳҫ илемлён сан... 
Чупӑн униче-ҫаранӑн,
Пёчӗк трусик тӑхӑнса.

Шкул ҫулне ҫитсен туянё 
Сан валли аҫу букварь. 
Пурнӑҫа тухас ҫул санӑн 
Ҫутӑ, такӑр, тӑвӑр мар!

Усӗн те, кӑвар пек галстук 
Ҫакӑн кӑкӑру умне,
Чӑрсӑр ҫил ӑна хаваслӑн 
Вёлкӗштерӗ ик енне...

Кайӑкхур пек иртёҫ хӑвӑрт 
Пархатарлӑ кун-ҫулсем.
Калӑн эс; «Аннеҫём, тӑвӑр 
Эс ҫӗленё кёпесем!»

Йывӑр ӑсату куҫҫулӗ,—
Эсб кайӑн хулана.
Кбрё ҫавӑтса ӗҫ шкулё 
Аслӑ тёнчене сана.

Тен ас поездсем ҫӳретён, 
Харсӑр машинист п у л с а . . 
Тухӑп ҫул хёррине эпӗ,— 
Иртён ӑшшӑн ал сулса.

Хӑнана пыма пёлтерён... 
Тӑхӑнӑн хура шинель.—
Эпё ҫитёп те, тинкерёп 
Куҫ илмесёр сан ҫине!

Савӑнӑҫ куҫҫулё хаклӑ,—
Эпё йёрёл, —эс мана 
Чуптуса ачашшӑн калӑн; 
«Тавтапуҫ, аннем, сана!»

«Пурӑн!» тейён те, ӑсатӑн 
Ҫывӑх станцӑра мана.
Эпё юлӑп... Ҫил-ҫунатӑн 
Эс вӗҫтерён малалла...

Мускавран сана саламлӗ 
Ёҫӳсемшён комиссар.
Тёлёр тутлӑн, ҫывӑр канлён,- 
Халё эс машинист мар.

Пуласси сан ҫутӑ, ырӑ, 
Чун тёпренчёкё, пепкем. 
Эп хайланЗ ҫакӑ юрЗ 
ЧЗнлЗха та тухё тен!
1941.

Акӑш пек, тееҫ сана; 
Акӑш сарӑ кӗркунне 
Ӑсанать кӑнтӑр енне. 
Ҫывӑх эсӗ яланах ,— 
Танлаштармӑп нимёнпе, 
Улӑштармӑп нимёнпе 

Эп сана!

Тополь пек, тееҫ сана; 
Тӑкӑнаҫҫё вёл-вёҫсе, 
Ҫулҫисем ун, кёр ҫитсен. 
Эс кёрнеклё яланах ,— 
Танлаштармӑп нимёнпе, 
Улӑштармӑп нимёнпе 

Эп сана!

Уйӑх пек, тееҫ сана; 
Ҫухатать-ҫке ир енне 
Уйӑх сивӗ ҫуттине.
Эс типтерлё яланах,— 
Танлаштармӑп нимёнпе, 
Улӑштармӑп нимёнпе 

Эп сана!

ҪЫВӐХ ТУС

Кайӑк пек, тееҫ сана; 
Юрламасть-ҫке кёр енне 
Кайӑк капӑр юррине.
Эс хаваслӑ яланах, — 
Танлаштармӑп нимёнпе, 
Улӑштармӑп нимёнпе 

Эп сана!

1940.

с Ӑ в Ӑ
Хал|х юррисенчен 

1.
Ай, шӑнкӑрчӑ, шӑнкӑрчӑ, 
Шӑнкӑр саслӑ шӑнкӑрчӑ! 
Ним туса та таврӑнмарё, 
Йӑва тусан—таврӑнчё.
Ай, телейём, ай, телей, 
Ӗмёр кётнё чӑн телей! 
Ним туса та тупӑнмарё, 
Колхоз тусан—тупӑнчё.

2.
Ай, чёкеҫём, ай, чёкеҫ, 
Чёвёлти чипер чёкеҫ! 
Ним туса та таврӑнмарё, 
Кашта тусан—таврӑнчё.
Ай, савниҫём, ай, савни, 
Чунҫунтармӑшё савни, 
Ним туса та ҫаврӑнмарё, 
Медаль илсен—ҫаврӑнчё. 
1940.

к А Н Ӑ Ҫ
Кбр калчи кашма пек. Тӳперен 
Кашласа иртеҫҫё тӑрнасем.
Янӑрарё сывлӑш,—кӳлёре 
Сӳс чӳкеҫҫё шавлӑн инкесем.

Пӑрӑнатӑп ҫул ҫинчен; калча 
Шӑп та шай ура сыппи таран!
Сӑрт ҫинчи вӑрманё улача,
Сар хёрсем ҫӳреҫҫӗ кӑмпара.

Кёр ҫёртми чуста пек кӑпӑшка,— 
Тулё тепёр кёр каллех пӳлме!
Пыл пек тутлӑ ёмёт-шухӑшпа 
Харсӑр пуҫ тулать, хуйха пёлмест!

Чун тӳлек. Ҫанталӑк та тӳлек. 
Вӑйӑма ниҫта хума та ҫук,—
Их!—чупса пӑхатӑп... Тен кун пек 
Ёрёхсе чупман-тӑр пёчёк чух!
Кепкӑна кӑшт чалӑшрах лартса, 
Таврӑнатӑп канлён эп яла.
Кӳршё хёрё, ӑшшӑн йыхӑрса, 
Хӑналать мана сим-пылпала.
1540.

КЁРХИ СӐВӐ

Уяр кёр кунё. Ҫеҫкере 
Ларать пас тытнӑ пек сирень.

Пӑхсам, тӑванӑм: ҫуркунне 
Ҫурманччё-шим вӑл ҫеҫкине?

Ҫаплах: раскаллӑ кун пул.ман 
Октябрьччен пӗрре те ман.

Шуралчёҫ ёнтё тӑнлавсем, — 
Ҫапах та ҫамрЗк-ҫке чунсем!

Мӗскер ҫитмест тата пире? — 
Ҫёкле пуҫна эс ҫӳлерех!

Хаваслӑ пурнӑҫ юррипе 
Утма питех те 'ырӑ, шеп!

1940.

С А Р Ӑ  Х Ё Р
ЛЕГЕНДА 

М ажит Гафурирен

Пёр ялта тахҫан-авал 
(Астумастӑп ёнтё халь) 
Ӳснё тет пёр сарӑ хёр, 
Сар чечек пек сарӑ хёр; 
Уснё тет хЗй хӑмӑш пек, 
Утнӑ тет хуракӑш пек. 
Ҫӳҫё йӗтён сӳсё пек, 
Ҫырӑ куҫё ҫӑлтӑр пек 
Йӑлтӑр! йӑлтӑртатнӑ тет, 
Чёрене хускатнӑ тет!

Шӑрантарнӑ тет юрра 
Шӑпчӑк пек вӑл вӑйӑра. 
Ташлатсан—ташланӑ тет, 
Пӑрчӑкан пек сикнё тет; 
Вылятсан—вылянӑ тет, 
Шӑнкӑрав пек кулнӑ тет.

Ашшё-амёш кӑмӑлне, 
Сарӑ хёрён телейне—

49



50

Питенче ун пит те шеп 
П&чӗкҫеҫӗ турпалли 
(Каччӑсемшён чунилли!)
Чӑн мерчен пек ҫиҫнё тет.

Вӑйӑ хыҫҫӑн каҫсерен 
Пёр сар каччӑ ҫак хёре 
Ӑшшӑн калаҫтарнӑ тет, 
Хушӑран култарнӑ тет, 
Хушӑран вылятнӑ тет, 
Хушӑран чуптунӑ тет. 
Турпалли пёр саманта 
(Ёненме те йывӑр та)
Сӳннё тет, ҫухалнӑ те т — 
Тутапа хупланнӑ тет.

Курнӑ тет ҫакна пёрре 
Ватӑ уйӑх тӳперен;
Курнӑ тет вӑл,— суяс мар1— 
Пёр хут мар-ха, ик хут мар,- 
Курнӑ тет вӑл каҫсерен 
Сарӑ каччӑ сар хёре 
Вилятса култарнине,
Ӑшшӑн калаҫтарнине...
Курнӑ тет, ҫиленнё тет,
Сар хёре ӑмсаннӑ тет; 
«Чим-ха акӑ, эпё те 
Чиперленёп!—тенё тет .— 
Турпаллиллё, пит те шеп 
Сар хёр пулӑп!» тенё тет,



Вӑрттӑн-вйрттӑн шӑвӑнса,
Хёрелсе те вӑтанса,
Хайхискер пӗр каҫхине 
Аннӑ тет пёр ял ҫине.
Аннӑ тет те, чӑмнӑ тет 
Хӑрӑмлӑ мӑръе ӑшне.,.

Те суя ку, те чӑнах,—
Уйӑх сар хёре пулах 
Пысӑк намӑс курнӑ тет,
Пӑсӑк питлё пулнӑ тет.

Ҫавӑнтан вара нихҫан,
Тӳпене-мёне тухсан,
Сӑнаман тет хӗрсене,
Кёвӗҫмен тет вёсене.

Тёлёрсессён ҫут тёнче,
Ҫамрӑксем ун ҫуттинчех 
Пёр-пёрне юратнӑ тет,
Пёр-пӗрне чуптунӑ тет ,—
Уйӑх курмӑш пулнӑ тет,
Пит-куҫне хупланӑ тет ,—
Хёрён ашшё-амӑшне 
Пёлтермен тет хёр ёҫне,—
Элекҫей пек элекҫё,
Ультиван пек ултавҫӑ 
Нихӑҫан та пулман тет,
Тухнӑ тет те, аннӑ тет.
1940.

в  М Ё Т

Почтальон. Сенкер конверт 
Адресат патне ҫитет:
Сара хёр ҫыру илет,
Савнӑ тусёнчен пулас. 
Йӑпанать хёр, хёр хавас,— 
Те йёрес ун, те кулас...

Эп телейлё пулӑттӑм, 
Йёрёттём те кулӑттӑм,— 
Чуншӑн ҫывӑх сӑввӑма 
Савнӑ ҫӗрём шывӑм ман, 
Сарӑ хёр пек савӑнса, 
Тараватлӑн йышӑнсан!

1939.



Ф ЕЛ Ь Е ТО Н С Е М

III





«с т а н ц Ас е м п е » «п р и с т Ан ь с е м *

Влас Петрович — склад хуҫи 
Пултаруллӑ, лӑпкӑ ҫын.

Таварсем илсе тӑрать ,—
Хушнӑ — туна, пултарать!

Пристӑне е станцӑна 
Васкатать завмаг ӑна:

«Ҫитнё пуль,— тех,— ҫён тавар, 
Турттарар, суту тӑвар!»

Склад хуҫи: «Эп,— тет,— хавас! 
Турттарас, суту тӑвас!»

Акӑ, ывӑтса алла,
Ыткӑнать вӑл тӑвалла.

Ресторан тёлне ҫитет,—
Пыр чӑтма ҫук йёкёлтет...

Кантӑк алӑк уҫӑлать—
Влас Петрович ҫухалать.

а



Какарсах бҫет сӑрӑ 
Вӑл пӗрремӗш «станцӑра».

Ш ухӑшлать хӑй: «Уссӑр ман 
Ма танккас виҫ ҫухрӑма?

Ҫаврӑнас та почтӑна, 
Трубкӑпа пуплес кӑна!»

Ак вӑл почтӑна ҫ и т е т — 
Станцӑпа ун ёҫ пётет.

Кёҫ пёр пӗ-ёчёк шыв хёрне 
Чарӑнать вӑл «пристӑне»...

Чӑн та, «пултаруллӑ» ҫын 
Влас Петрович — склад хуҫи.

Хисеплет завмаг темме 
Ҫав ултавҫӑ этеме.

Хам пулсан, «вӑрмаы касма» 
Эп ӑсатӑттам ӑна!

1940.

ПЁР-ИК СӐМАХ ВӐРМАН ҪИНЧЕН

Манӑн сӑвӑра паян 
Кашласа ӳсет вӑрман.
Ешӗл ҫӗлёкё айне 
Йыхӑрать вӑл ҫынсене.
Курӑкне ая сарать,—
Тутлӑ канӑҫлӑх парать.
Уҫӑ сывлӑш халалать...
Ыр хуҫа пек хӑналать:
Мӑйӑрне те каттарать,
Кӑмпине те таттарать...
Анчах ҫакӑ ырлӑха 
Хакламан ҫын та пур-ха.—
Ҫаптӑрччё хытах паян 
Вёсене ҫак сӑвӑ ман!—
Хӑрӑк тёмёсем айне 
Вӑл чёртет-и кӑватьне,
Типё ҫулҫӑсем ҫине 
Ывӑтать-и пирусне,—
Кӑмрӑк ҫеҫ юлать вара 
Пархатарлӑ чӑтлӑхран.,,

* *
Ҫавӑтса кёрем сана. 
Вулаканӑм, вӑрмана.
Ҫёршыва илем кӳрсе,
Акӑ вӑл епле ӳсет—
Пирӗн таврари вӑрман — 
Хурӑн, хыр, ҫӑка, юман!..
Тилёпе куян, упа 
Хӳтлёхне унта тупать.
Тилё тирё—ҫёлёклёх, 
Хурӑн лӑсё—милёклёх...
Калӑпӑр,—калакӑн та, 
Сётелпе пуканӑн та,
Пёренен те, вуттӑн та— 
Тёп кил-йышё вӑрманта.
Пёренесёр ҫурт пулмасть, 
Ҫурчё вутсӑр ӑшӑнмасть...
Тёрёс-текёл каласан: 
Йывӑҫ тимёрпе тӑван.
Тупӑ хурҫӑран пулсан, 
Кустӑрми ун—йывӑҫран...
Ҫавӑнпа та яланах 
Эс упра ҫак вӑрмана!
1940

ПУП ПӖЛЁТ ҪИНЕ ҪЁКЛЕННИ

Генрих Гейне майлӑ

Пёр ҫӑткӑн пуп, чӑх вӑррине кайсан, 
Пуҫ-хёрлё тӑрӑннӑ кашта ҫинчен. 
Аманнӑ хайхискер: виҫ кун выртсан, 
Вашлатнӑ мёскён чунё ӳтёнчен.

Хулсем ҫине ҫӗленё те ҫунат,
Тӳрех вӑл лёстёртетнё пёлӗте.,.
Ҫитес ҫёре аран ҫеҫ ҫитнё те:
—  Кёртсемёр,— тенё,— ҫылӑхсӑр чуна!

Вӑл кётнё райрисем сас парасса, 
Анчах чёриклетмен рай алӑкё,— 
Ҫӳлти йӑласене Ҫӗр курасран,
Каҫ тунӑ кӑнтӑрла рай халӑхё.

Пуп кӑшкӑрнӑ татах — ответ пулман, 
Хайхи пуҫланӑ ӳлесех йёме.
Вара часах, турткаласа йёмне,
Пёр шур сухалё тухнӑ алӑкран.

Ку — Микул турӑ пулнӑ. Хапхана 
Хуралҫӑна тӑратнӑ мён ӑна.
— Мухмӑр уҫма памаҫҫё пуль мана!-  
Йӑсланӑ вӑл.— Кам ҫухӑрать кӑна?..

Лӑплан, канальйё! Кӳр, рая кёме 
Хут пур-и сан?.. Ах, ҫук-и?! Кӑлӑхах 
Ҫул тытнӑ эс ҫӳлти патшалӑха... 
Аминь. Тасал! Ан пыр хапха умне...

Ну, ну!.. Йёрме кайран та ёлкёрён, 
Тархасшӑн ан вӑрат атте-турра...
Кала эппин: кам ывӑлё-хёрё 
Пулатӑн эс? Ӑҫтан? Хӑш ҫёршывран?

Миҫе хутчен авланнӑ? Арӑмна 
Шанаттӑн-и е улталаттӑн-и?
Мёнле ӗҫре ёҫлеттён? Ҫёршывна 
Саваттӑн-и е ылханаттӑн-и?..

Халех анкета ҫырӑпӑр... Атту,
Мур пёлет-и, такам шуйттанё э с . , 
Кала йёркеллӗн, чёптём те ан тун, 
Суякана кунта ҫыхсах хёнеҫ...

Аха, эс пуп апла! Хӑш приходран? 
Куратӑп ҫӑткӑн алтӑр-куҫсене .. 
Пупсем, темме, сахалтара>ё райра ,— 
Тур-амӑшӗ савмасть тет вёҫене..,

60



Сире бнтё кёртме хушманччё те...
Шалу сахал илетёп... Тен, кивҫен 
Кӑшт памӑн-ши?.. Ҫёр манитпе ҫитет.
Тата кӑштах хӑналӑн ҫийёнчен...

Вот, вот... Рехмет! Анчах рая кёрсен,
Ан тишкёрех кунти йёркесене;
Апостӑлсем ӑна-кӑна сиссен,
Тӳрех чӑмтарёҫ тамӑк хуранне.

Ҫакна ан ман,— райра закон пёрре:
Йёрес килсен те—ан йёр, савӑн ҫеҫ. 

Малтанлӑха сӑра-эрех ан ёҫ,
Какай ан ҫи... Урасана ҫӳре.

Херувимсем концерт-мён пуҫласан,
Юн тухиччен ислет ал тупанне. 
Кокардӑллӑ ҫынна курсан-тусан,
Ан ман «превосходительство» теме.

Хӑйне ҫапла хисеп туса чёнсен, 
Каҫсах-каять Колчак; вӑл халь райри 
Хор дирижорё; ун шӑнчас майри 
Солистка, асӑрха ытахальтен...

Ну в о т , чуптар! Спасибо, те мана...
Рай сачё тунсӑх пек туйӑнсанах,

Тӳрех тухса чавтар ман хваттере, 
Хуллен картла ҫаптарӑпӑр п б р л е ..

Райра ҫӳренӗ чух тёл пулё тен 
Сана Христос. «Ӑҫтан?» тесе ыйтсан, 
Суй нимён хумханмасӑр: «Эпё,—те,— 
Ватиканран!»

1938-1940.

